
QUO ESAS NIA FUNDAMENTO ?

La lingui naturala o nacionala ne havas fundamento en la sama senco en qua la esperantisti parolas pri lia Fundamento, i. e. la libro tale nomizita da Dro Zamenhof, konsistanta ek mallonga gramatiko, exercaro e vortolibro kun traduki en kelka lingui. La nacionala lingui nek havas nek bezonas tala libra fundamento : lia fundamento esas la fakto, ke kelka milioni de homi parolas « nature », i. e. instinte o (plu korekte) plu o min koncie la sama linguo. Se ni examenas detale lia parolmaniero, ni malkovras ke ca « sama » linguo di ca milioni ne esas tute identa. Ne existas du angli, franci, edc., qui konocas od uzas en omna relati exakte la sama vorti : unu maestresas la teknikala vorti di sa mestiero, ed altru ti di altra

